
	მასწავლებელთა პროფესიული განვითარების საგრანტო კონკურსი



მასწავლებელთა საგნობრივი ასოციაციები/გაერთიანებები მნიშვნელოვან რესურსს წარმოადგენს განათლების ხარისხის გაუმჯობესების საკითხში. საგნობრივი ასოციაციების ექსპერტიზა, როგორც გარე შეფასების საშუალება, მნიშვნელოვან წინაპირობას წარმოადგენს სფეროში შემუშავებული დოკუმენტებისა და სასწავლო რესურსების ხარისხის გაუმჯობესებისათვის.

მასწავლებელთა პროფესიული განვითარების ცენტრი, მასწავლებელთა საგნობრივი გაერთიანებების/ასოციაციების განვითარების მიზნით აცხადებს საგრანტო კონკურსს:
კონკურსის მიზანი
კონკურსის გრძელვადიანი მიზანია მასწავლებელთა პროფესიული განვითარების სფეროში მასწავლებელთა საგნობრივი ასოციაციების/გაერთიანებების ჩართვა და ამ პროცესში მათი აქტივობის გაზრდა, რაც ხელს შეუწყობს გარე აქტორების გაძლიერებას და შექმნის პირობებს ცენტრის სერვისების ეტაპობრივი დეცენტრალიზაციისათვის.
მიმდინარე ეტაპზე, როდესაც ხდება ახალი ეროვნული სასწავლო გეგმის განახლება და დანერგვა სკოლებში, მნიშვნელოვანია საგნობრივი ასოციაციების მიერ მასწავლებელთა პროფესიული განვითარების სტანდარტის რევიზია, ახალი საგნობრივი სტანდარტების შესაბამისობაში მოყვანა, რათა მასწავლებელთა უშუალო მონაწილეობით მოხდეს მოცემული დოკუმენტების სინქრონიზაცია და ყველა აუცილებელი ცოდნისა და უნარების გათვალისწინება. 
კონკურსის მიზნიდან გამომდინარე, განმცხადებელმა უნდა გადაჭრას შემდეგი ამოცანები:

· დაგეგმოს და ჩაატაროს შესაბამისი საგნის, ან საგნობრივი ჯგუფის მასწავლებლებთან სტანდარტების საჯარო განხილვები, ფოკუს-ჯგუფები და მოამზადოს შესაბამისი ანგარიში;

· განახორციელოს სამაგიდო კვლევა, რომელიც მოიცავს ეროვნული სასწავლო გეგმის ახალი საგნობრივი სტანდარტ(ებ)ის და მასწავლებელთა პროფესიული სტანდარტ(ებ)ის შედარებით ანალიზს;
· საბოლოო ანგარიშში ასახოს კვლევის მეთოდოლოგია, ძირითადი მიგნებები და რეკომენდაციები.

კონკურსში მონაწილეობა:

· კონკურსში მონაწილეობა შეუძლიათ საგნის ან საგნობრივი ჯგუფის მასწავლებელთა გაერთიანებებს, რომლებსაც აქვთ არასამეწარმეო (არაკომერციული) იურიდიული პირის სტატუსი.
მიმდინარე კონკურსის ფარგლებში ცენტრი დააფინანსებს:

· პროექტის მენეჯმენტის ხელფასს;

· მკვლევარების, შეხვედრების ფასილიტატორების ჰონორარებს;

· შეხვედრებისა და საჯარო განხილვების ხარჯებს;

· ფოკუს-ჯგუფების ჩატარების ხარჯებს;
· ანგარიშის მომზადების ხარჯებს.
მიმდინარე კონკურსის ფარგლებში ცენტრი არ დააფინანსებს:

· საოფისე ტექნიკის შეძენას

· ოფისის ქირას

· პროექტის განხორციელების გზებთან კავშირში არ მყოფ სხვა ხარჯებს.
კონკურსის პირობები:

· კონკურსი გამოცხადდება 30 ნოემბერს.
· საგნობრივმა ასოციაციამ/გაერთიანებამ შევსებული საპროექტო განაცხადი უნდა წარმოადგინოს 5 დეკემბრის ჩათვლით.
· განმცხადებელმა პროექტი უნდა წარმოადგინოს მასწავლებელთა პროფესიული განვითარების ცენტრის საპროექტო განაცხადის შევსებული ფორმით. ფორმა ელექტრონული სახით მოცემულია ცენტრის ვებგვერდზე www.tpdc.gov.ge   
· პროექტს უნდა დაერთოს მონაწილეების: პროექტის დირექტორის, პროექტში მონაწილე ყველა სხვა პირის თანხმობის წერილი და რეზიუმე;
· პროექტში ცენტრიდან მოთხოვნილი თანხა არ უნდა აღემატებოდეს  7000 ლარს.
· საპროექტო განაცხადის ფორმაში პროექტის აღწერის ნაწილი არ უნდა აღემატებოდეს 1500 სიტყვას.

· პროექტს უნდა დაერთოს ამ სფეროში მომუშავე ექსპერტების ან ორგანიზაციების წარმომადგენლების ერთი სარეკომენდაციო წერილი;

· ერთ განმცხადებელს მიმდინარე კონკურსში შეუძლია მხოლოდ ერთი პროექტის შემოტანა;

· საპროექტო განაცხადი ივსება ელექტრონულად და იგზავნება ცენტრის ელექტრონულ ფოსტაზე info@tpdc.ge ;

· კონკურსის შერჩევის ეტაპი დასრულდება 9 დეკემბერს, გამარჯვებული საპროექტო განაცხადების წარმომდგენი საგნობრივი გაერთიანებები/ასოციაციები პროექტის საწყის ეტაპზე მიიღებენ დაფინანსების 50%-ს.
· საგნობრივი ასოციაციების/გაერთიანებების მიერ შესრულებული ანგარიშების წარმოდგენის ვადაა 28 დეკემბერი; ანგარიშს სპეციალურად შედგენილი კომისია განიხილავს და ერთი კვირის ვადაში კომისიის მიერ დადებითად შეფასებული ანგარიშების წარმომდგენები მიიღებენ მოთხოვნილი თანხის დარჩენილ 50%-ს.
